
“Кредит алуу үчүн 1 000 сом” акциясынын шарттары  
 

Уюштуруучу  “Компаньон Банкы” ЖАК (кийинкиде Банк) 

Өткөрүү мезгили 2026-жылдын 22-сентябрынан 29-сентябрына 

чейин  

Сыйлыктын көлөмү 1 000 (бир миң) сом 

Катышуучулар Банктын алдын ала түзүлгөн жана WhatsApp 

аркылуу Акцияга катышуу тууралуу билдирүү 

алган тесттик группасы – Банктын кардарлары  

 
1. ЖАЛПЫ ЖОБОЛОР 

 
1.1. Көрсөтүлгөн шарттар “Компаньон Банкы” ЖАК тарабынан уюштурулуучу “Кредит алуу 
үчүн 1 000 сом” маркетингдик жана стимул берүүчү акциясын өткөрүүнүн шарттарын 
аныктайт (кийинкиде – Акция). 
1.2. Акцияга катышуу Компаньон Банкынын расмий коммуникация каналы аркылуу 
Акцияга катышуу тууралуу жеке сунуш алган жана Банктын алдын ала түзүлгөн тизмесине 
кирген банктын кардарларына жеткиликтүү. 
1.3. Көрсөтүлгөн шарттардын Банктын расмий интернет сайтында жайгаштырылышы 
маалымат берүү максатын гана көздөйт жана Акцияга катышуу укугун бербейт. Өз 
алдынча шарттар менен таанышкан, бирок тесттик топко кошулбаган жана Банк 
тарабынан жеке сунуш албаган кардар Акцияга катышуучу болуп саналбайт.  
1.4. Сыйлык ушул Шарттарда көрсөтүлгөн тартип менен берилет.  

 
2. АКЦИЯНЫН КАТЫШУУЧУЛАРЫ 

 
2.1. Акциянын катышуучусу болуп төмөндө көрсөтүлгөн шарттарга туура келген жеке жак 
боло алат:  

• Банк тарабынан Акция катышуу үчүн түзүлгөн топто болушу;  
• Компаньон Банкынан WhatsApp ж.б. расмий коммуникация каналдары аркылуу 

Акцияга катышуу үчүн жеке сунушу бар;  
• Акция учурунда Компаньон Банкында онлайн кредит тариздеп жана алган кардар.  

2.2. Топ Компаньон Банкынын ички критерий жана талаптарына туура келген 
кардарлардын санынан түзүлөт.  
2.3. Кардардын топтун катарына кошулушу жана ага жеке сунуштун жиберилиши Банктын 
маалымат системеларынын жана Банк колдонгон коммуникация системелеранын 
маалыматына жараша аныкталат.  
2.4. Акцияга катышуу үчүн онлайн кредиттин минималдуу суммасы аныкталбайт.  
2.5. Банктын талаптарын жана процедураларын сактоо менен катышуучу Акция 
мезгилинде бирден көп онлайн кредит алышы мүмкүн. Катышуучу тариздеп алган ар бир 
онлайн кредит өзүнчө эсепке алынат жана Акциянын алкагында өзүнчө эсепке алынат.    
2.6. Ар бир катышуучу Акция мезгилинде сыйлыкты бир гана жолу ала алат жана 
сыйлыктын саны тариздеп алынган онлайн кредиттин санына көз каранды эмес.  
2.7. Акцияга Банктын кызматкерлери, агенттери жана алардын жакын туугандары: ата-
энелери, балдары, асырап алгандары, асырап алынгандары, толук жана аталаш-энелеш 
байке-инилери жана эже-сиңдилери, чоң ата жана таяталары, чоң эне жана таянелери 
катыша алышпайт.  

 
3. КАТЫШУУ ЖАНА СЫЙЛЫК АЛУУЧУЛАРДЫ АНЫКТОО ТАРТИБИ  
 
3.1. Катышуу үчүн кардарга Акция мезгилинде – 2026-жылдын 22-сентябрынан 29-
сентябрына чейин онлайн кредит тариздеп алуу керек.  
3.2. Акциянын максаттарына жараша онлайн кредит алуу катары каражаттын ийгиликтүү 
берилиши жана каражаттын чегерилиши саналат. 



3.3. Акциянын катышуучуларына берилген онлайн кредиттер Компаньон Банкынын 
маалымат системаларында аныкталган хронологиялык тартип менен – онлайн кредит 
берилген күн жана убакыт боюнча эсептелет.  
3.4. Берилген кредиттерди номерлөө өсүүчү тартип менен жүргүзүлөт жана календарлык 
же иш күнүнүн аягында нөлгө чыгарылбайт. Мисалы, Акциянын биринчи күнүндө 80 
онлайн кредит таризделип берилсе, Акциянын кийинки күнүндө биринчи берилген кредит 
№81 деп эсепке алынат. Ал эми 20 онлайн кредит берилсе, Акция учурунда берилген 
жалпы кредиттердин саны №100 деп саналат.  
3.5. 1 000 (бир миң) сом сыйлык алуу укугу онлайн кредит алуунун тизмеси боюнча ар бир 
100 катышуучуда бар: №100, №200, №300, №400. Кредит алуунун интервалы 100 тете 
болушу керек. 
3.6. Сыйлык алуучулар Банк тарабынан Банктын инфомациялык системаларынын 
маалыматына жараша аныкталат. Жыйыктыктарды жана талапка жооп берген 
катышуучуларды текшерүү Банк тарабынан күнүгө жүргүзүлөт.  
3.7. Эгер алынган кредит жеңүүчүлүк эсепте болуп, бирок жүрүп жаткан Акцияда сый акы 
алган катышуучуга тиешелүү болсо, анда катышуучуга экинчи жолу сый акы төлөнүп 
берилбейт.  
Мындай учурда сый акы алуу укугу тизмедеги онлайн кредит берүү хронологиясы боюнча 
кийинки Акциянын талабаны жооп берген жана сый акы ала элек катышуучуга өтөт. 
Мисалы, №200 кредит Акция учурунда №100 кредит үчүн сый акы алган катышуучуга 
берилсе, анда сый акы алуу укугу №201 болуп онлайн кредит алган катышуучуга өтөт. 
Эгер №201 катышуучу дагы Акция учурунда мурда сый акы алган катышуучу болуп чыкса, 
анда сый акы алуу укугу №202 болуп крелит алган катышуучуда пайда болот.  
3.8. Бул шарттардын 3.7 пунктуна ылайык сый акы алуу укугунун өткөрүп берилиши 
Акциянын базалык номерлөө принцибине таасир этпейт. №200 позициядан кийинки 
жеңүүчү болуп табылуучу номер №300 болуп саналат.  
 

4. СЫЙ АКЫ ЖАНА АНЫ ТӨЛӨП БЕРҮҮ ТАРТИБИ  
 
4.1. Бир сый акынын көлөмү 1 000 (бир миң) сомду түзөт.  
4.2. Сый акы Катышуучунун Банктагы электрондук капчыгына чегерилип берилет.  
4.3. Сый акыны алуу укугуна ээ болгон катышуучу такталып чыккан соң сый акы ага 5 
(беш) иш күнүнүн ичинде төлөнүп берилет.  
4.4. Акцияны өткөрүү мезгилинде бир Катышуучу бир гана жолу сый акы алуу укугуна ээ.  
4.5. Эгер сый акыны төлөп берүү электрондук капчыктын статусу, колдонуу боюнча 
чектөөлөр, Катышуучунун Банктын милдеттүү талаптарына жооп бербөөсү ж.б. 
операцияны мыйзамдуу өткөрүүгө тоскоол болгон себептер менен байланыштуу болсо, 
Банк бул суроолор чечилмейинче сый акыны чегерүүнү убактылуу топтотуп коюу укугуна 
ээ.  
 

5. СЫЙ АКЫНЫ ТӨЛӨП БЕРҮҮДӨН БАШ ТАРТУУГА НЕГИЗ  
 
5.1. Төмөнкү учурларда Банк сый акыны төлөп берүүдөн баш тартууга укуктуу:  
 

• кардар Банк тарабынан түзүлгөн Акцияга катышуу үчүн тесттик группага 
киргизилген эмес;  

• кардар WhatsApp аркылуу жиберилген Акцияга катышуу үчүн жеке сунуш алган 
эмес;  

• онлайн кредит Акция башталганга чейин же аяктагандан кийин алынган;  
• онлайн кредитти алуу аягына чейин чыгарылган эмес же каражат кардарга 

чегерилген эмес;  
• Катышуучу Акциянын алкагында сый акы алган;  
• кыянаттык менен колдонуу, чындыкка жатпаган маалымат берүү, техникалык көз 

боёочулук ж.б. мыйзамсыз сый акы алууга багытталган кадамдар аныкталып 
чыкканда;  



• сый акыны төлөп берүү Кыргыз Республикасынын мыйзамдары, КР Улуттук 
банкынын нормативдик актылары же болбосо Банктын ички процедуралары менен 
тыюу салынган же чектелген учурлар болсо.  

 
5.2. Талаш-тартыш учурлар келип чыкканда, артыкчылыктуу болуп Банктын маалымат 
системасында камтылган маалымат эсептелет. Анын ичинде кардардын тесттик группага 
кошулушу, жеке сунуш алуусу, онлайн кредит алуунун күнү жана убактысы, каражат 
чегерилиши жана сый акынын эсептелиши.  
 

6. ШАРТТАРГА ӨЗГӨРТҮҮ КИРГИЗҮҮ ЖАНА АКЦИЯНЫ МӨӨНӨТҮНӨН ЭРТЕ 
ТОКТОТУУ  
 
6.1. Банк уюштуруучулук, техникалык, финансылык жана укуктук себептер менен ушул 
шарттарга өзгөртүүлөрдү киргизип, Акцияны мөөнөтүн узартып же мөөнөтүнөн эрте 
токтотууга укуктуу.  
6.2. Шарттарга өзгөртүүлөрдү киргизүү, Акциянын мөөнөтүн узартуу же мөөнөтүнөн эрте 
токтотуу тууралуу маалымат Банктын расмий сайтында жайгаштырылат.  
6.3. Акциянын шарттарына өзгөртүүлөрдү киргизүү бул өзгөртүүлөр күчүнө киргенге чейин 
Акциянын шарттарын аткаруу менен сый акы алуу укугуна ээ болгон кардарлардын сый 
акыны алуу укугуна таасир этпейт.  
 

7. КАТЫШУУЧУЛАРГА МААЛЫМАТ БЕРҮҮ 
 
7.1. Акцияга катышуу боюнча жеке сунуш потенциалдуу Катышуучуларга Компаньон 
Банкында бар болгон байланыш маалыматтары боюнча WhatsApp аркылуу же Банктын 
башка расмий байланыш каналы аркылуу жөнөтүлөт. 
7.2. Акциянын толук Шарттары Банктын расмий интернет сайтына жайгаштырылат. 
7.3. WhatsApp аркылуу жөнөтүлгөн билдирүүдөгү маалымат кыскача түрдө берилиши 
жана Акциянын толук Шарттарына шилтемени камтышы мүмкүн. 
7.4. Акцияга катышуу жана сый акыны чегерүү боюнча суроолор жаралган учурда 
Катышуучу Банктын Кардарларды колдоо кызматына төмөнкү номерлер аркылуу кайрыла 
алат: 0 312 33 88 00; кыска номер — 88 00. 
 

8. ЖЕКЕ МААЛЫМАТ ЖАНА КУПУЯЛУУЛУК  
 
8.1. Акциянын алкагында Катышуучулардын маалыматтарын иштетүү Банк тарабынан 
Кыргыз Республикасынын мыйзамдарында, кардарлар менен түзүлгөн келишимдерде, 
тиешелүү макулдуктарда жана Банктын ички документтеринде каралган көлөмдө жана 
негиздерде жүзөгө ашырылат. 
8.2. Банк өзүнчө тиешелүү укуктук негиз болбосо жана мыйзамдарда талап кылынган 
учурларда тиешелүү жактын өздүк макулдугу алынбаса, Катышуучулар жөнүндө 
маалыматтарды жана алардын сый акы алгандыгы тууралуу маалыматты жарнамалык же 
коомчулукка жарыялоо максатында жарыялабайт. 
8.3. Маркетингдик билдирүүлөрдү жиберүү кардар тандаган каналдар аркылуу жана 
Банкта болгон мыйзамдуу негизде, жеке маалыматты коргоо жана банктык купуялуулукту 
сактоо талаптарын эске алуу менен аткарылат.  
 

9. ЖЫЙЫНТЫКТООЧУ ЖОБОЛОР 
 
9.1. Акцияга катышуу менен Катышуучу ушул Шарттар менен таанышкандыгын жана 

Акцияга катышуу үчүн зарыл болгон аракеттерди жасагандыгын билдирет. 

9.2. Ушул Шарттарда түздөн-түз жөнгө салынбаган бардык маселелер боюнча Банк жана 

Катышуучулар Кыргыз Республикасынын мыйзамдарына жана Кыргыз Республикасынын 

Улуттук банкынын нормативдик актыларына таянат.  



9.3. Жарнамалык же маалыматтык билдирүүлөрдө жайгаштырылган Акция жөнүндө 

кыскача маалымат менен ушул Шарттардын ортосунда айырмачылыктар болгон учурда, 

Кыргыз Республикасынын мыйзамдарында башка шарттар каралбаса, ушул Шарттар 

артыкчылыктуу болуп саналат жана колдонулат.  

 


